
Dakaradi Dattatreya Ashtottarashata Nama Stotram

દકારાદિદત્તાત્રેયાષ્ટોત્તરશતનામસ્તોત્રમ્

દત્તં વન્દે દશાતીતં દયાબ્ધિ દહનં દમમ્ ।
દક્ષં દરઘ્નં દસ્યુઘ્નં દર્શં દર્પહરં દવમ્॥ ૧॥
દાતારં દારુણં દાન્તં દાસ્યાદં દાનતોષણમ્ ।
દાનં દાવપ્રિયં દાવં દાસત્રં દારવર્જિતમ્  ॥ ૨॥
દિક્પં દિવસપં દિક્સ્થં દિવ્યયોગં દિગમ્બરમ્ ।
દિવ્યં દિષ્ટં દિનં દિશ્યં દિવ્યાઙ્ગં  દિતિજાર્ચિતમ્  ॥ ૩॥
દીનપં દીધિતિં  દીપ્તં દીર્ઘં દીપં ચ દીપ્તગુમ્ ।
દીનસેવ્યં દીનબન્ધું દીક્ષાદં દીક્ષિતોત્તમમ્॥ ૪॥
દુર્જ્ઞેયં દુર્ગ્રહં દુર્ગં દુર્ગેશં દુઃખભઞ્જનમ્ ।
દુષ્ટઘ્નં દુગ્ધપં દુઃખં દુર્વાસોઽગ્ર્યં દુરાસદમ્॥ ૫॥
દૂતં દૂતપ્રિયં દૂષ્યં દૂષ્યત્રં દૂરદર્શિપમ્  ।
દૂરં દૂરતમં દૂર્વાભં દૂરાઙ્ગં  ચ દૂરગમ્॥ ૬॥
દેવાર્ચયં દેવપં દેવં દેયજ્ઞં દેવતોત્તમમ્ ।
દેહજ્ઞં દેહિનં દેશં દેશિકં દેહિજીવનમ્॥ ૭॥
દૈન્યં દૈન્યહરં દૈવં દૈન્યદં દૈવિકાન્તકમ્ ।
દૈત્યઘ્નં દૈવતં દૈઘ્ર્યં દૈવજ્ઞં દૈહિકાર્તિદમ્  ॥ ૮॥
દોષઘ્નં દોષદં દોષં દોષિત્રં દોદ્ર્વયાન્વિતમ્ ।
દોષજ્ઞં દોહપં દોષેડ્બન્ધું દોર્જ્ઞં ચ દોહદમ્॥ ૯॥
દૌરાત્મ્યઘ્નં દૌર્મનસ્ય-હરં દૌર્ભાગ્યમોચનમ્ ।
દૌષ્ટ્ય્ત્રં દૌષ્કુલ્યદોષ-હરં દૌર્હૃદ્યભઞ્જનમ્ ॥ ૧૦॥
દણ્ડજ્ઞં દણ્ડિનં દણ્ડં દમ્ભઘ્નં દમ્ભિશાસનમ્ ।
દન્ત્યાસ્યં દન્તુરં દંશિઘ્નં  દણ્ડ્ય્જ્ઞં ચ દણ્ડદમ્॥ ૧૧॥

દકારાદિદત્તાત્રેયાષ્ટોત્તરશતનામસ્તોત્રમ્

અનન્તાનન્તનામાનિ સન્તિ તેઽનન્તવિક્રમ ।
વેદોઽપિ ચકિતો યત્ર નુર્વાઘૃદ્દૂર  કા કથા॥ ૧૨॥
ઇતિ શ્રીવાસુદેવાનન્દસરસ્વતીવિરચિતં

દકારાદિદત્તાત્રેયાષ્ટોત્તરશતનામસ્તોત્રં સમ્પૂર્ણમ્ ।

